
Annotatsiya: Gen injeneriyasida transgen oʻsimlik yaratish — bu usullari 

orqali biror oʻsimlikka boshqa turlardan yoki hatto boshqa organizmlardan genetik 

material (DNK) qoʻshish jarayonidir. Gen injeneriyasi madaniy oʻsimliklar 

genetikasida ham amalga oshirilib, ulaming xoʻjalikda ahamiyatli belgilari 

genlarini ajratib olib, klonlash orqali ularning noyob genlar yaratish boʻyicha 

samarali tadqiqot olib borilmoqda Bu usul oʻsimliklarning xususiyatlarini 

oʻzgartirish yoki yangi xususiyatlar qoʻshish uchun qoʻllaniladi. Gen injeneriyasi 

metodi bilan gerbitsidlarga, zararli hasharotlarga, shoʻrxokka chidamli, yuqori 

hosil beruvchi oʻsimlik navlarini yaratish boʻyicha tadqiqotlar rivojlantirilmoqda. 

Transgen oʻsimliklar, odatda, qishloq xoʻjaligi, oziq-ovqat ishlab chiqarish va 

tibbiyot sohalarida keng qoʻllaniladi. Ushbu tezisda transgen oʻsimlik yaratish 

haqida bir qancha ma’lumotlar berib oʻtilgan. 

Kalit soʻzlar: Gen injeneriyasi, transgen oʻsimlik, donor, retsipiyent, gen, 

DNK, restriktaza. 

 

Har qanday tirik organizmda uning barcha belgilarini aniqlaydigan genlar 

mavjud. Ilgari, genlarni bir-biri bilan almashtirgan ota-oʻsimliklarning birlashuvi 

natijasida yangi gibrid navlar olingan va yangi belgilar olingan. Bu jarayon juda 

koʻp vaqt talab etdi va yakuniy mahsulot doimo kutgan narsalarni qondirmadi. 

Yangi texnologiyalarni rivojlantirish orqali oʻsimlik genotipini zarur genlarni joriy 

etish yoʻli bilan tezroq oʻzgartirish mumkin boʻldi. Gen injeneriya - molekular 

genetikaning nazariy yutuqlariga asoslangan holda gen va xromosoma injeneriyasi 

boʻyicha amaliy natija beruvchi tadqiqotlar oʻtkazadi. Transgen oʻsimliklar, 

hayvonlar formalarini yaratish, ayrim xromosomalarni yoki uning foydali gen 

joylashgan boʻlagini koʻchirib oʻtkazish orqali yangi formalar yaratish bilan 

shugʻullanadi. Gen injenerligi rivojlanishi bilan transgen oʻsimliklar va hayvonlar 

hosil qilindi. Genetik transformatsiya qilingan oʻsimlik hujayrasini maxsus ozuqa 

muhitida oʻstirib undan transgen oʻsimlik rivojlantiriladi. Buning uchun 

transformatsiya qilingan oʻsimlik hujayrasi uchun maxsus ozuqa muhiti 

tayyorlanadi. Unda oʻsimlik hujayrasi boʻlinib, ma’lum bir dastur boʻyicha 

rivojlanadigan kallus toʻqimasi rivojlanadi. Kallus toʻqima hujayralaridan 

ayrimlari oʻsimlik gormoni va boshqa regulyator moddalar ta’sirida bosqichrna-

bosqich oʻsimlik embrioni toʻqimasi va barcha jihatdan normal voyaga yetgan 

transgen oʻsimlikni hosil qiladi. Transgen oʻsimlikning har bir hujayrasida 

koʻchirib oʻtkazilgan gen boʻladi. Shu sababdan transgen oʻsimlik jinsiy yoʻl bilan 

koʻpaytirilganda yot gen nasldan-naslga beriladi. Gen injeneriyasida koʻpincha 

transgenoz uchun qulay boʻlgan obyekt boʻlmish donor organizmdan ajratib 

olingan tabiiy genlar ishlatiladi. 

 Transgenozni bu metod yordamida amalga oshirish uchun molekular 

genetik  

tadqiqotlar, tajribalar quyidagi toʻrtta bosqichda amalga oshiriladi;  

a) donor organizmdan genni ajratib olish;  

b) vektor-plazmidaning DNKsini halqasimon holatdan yoyilgan shaklga keltirish; 

d) rekombinant (duragay) k-DNK yaratish;  

e) rekombinant DNKning kerakli gen joylashgan qismini resipient organizm 

genomiga ulash va uning faoliyat koʻrsatishi uchun zarur sharoitni hujayra ichida 

yaratish. Buning uchun quyidagi molekular genetik tadqiqotlar amalga oshirildi.

 1. Donor organizmning DNKsi restriktaza fermenti yordamida koʻp 

boʻlaklarga boʻlinadi. Bu ferment DNK molekulasining muayyan joyini kesib, uni 

qismlarga boʻladi. Restriktazaning xillari koʻp boʻlib, ulaming har biri DNK 

molekulani «taniy oladigan» nukleotidlar tartibi joylashgan joyidangina uni 

kesadi. Ba’zi bir restriktaza EcoRl deb belgilangan xillari DNKdan GAATT yoki 

TTAAG nukleotidlari tarkibidagi adenin va guanin joylashgan joyining orasidan 

kesadi. Shuning bilan birga bu ferment kesib tayyorlagan DNK qismlari uchlarida 

bir-biriga komplementär boʻlgan AA yoki TT nukleotidlari joylashgan boʻladi. 

DNK boʻlagining bunday uchlari yopishqoq uchlar deb nomlanadi. Chunki DNK 

boʻlaklari ushbu uchi bilan vektorning va u orqali retsipient organizm DNKsiga 

ulanadi.  

2.Vektor-plazmidaning halqasimon DNKsi restriktaza fermenti yor damida bir 

joyidan uzib, chiziqli uzunchoq yoyilgan shaklga keltiriladi.  

3.Rekombinant (duragay) DNK molekulalarini yaratish uchun donordan 

retsipientga koʻchirilishi kerak boʻlgan gen joylashgan va joylashmagan, 

DNKning boʻlaklari plazmida DNKsiga ulanib, duragay (rekombinant) DNK hosil 

qilinadi. Buning uchun donorning maydalangan DNKsi joylashgan eritmaga 

uzunchoq holatga keltirilgan plazmida DNKsi hamda DNK boʻlaklarini bir-biriga 

ulaydigan ligaza fermenti solinadi. Bu fermentning yordamida donorning DNK 

boʻlaklari bittadan vektor-plazmida DNKsiga ulanadi. Keyingi bosqichda 

plazmida DNK sining uchlari ulanib, ularni yana halqasimon holatga keltiriladi. 

Shuni ham ta’kidlash kerakki, duragay DNKlarining ichida; a) haqiqiy 

rekombinantlari, ya’ni donordan retsipientga koʻchirish koʻzda tutilgan genga ega 

bolganlari; b) bu genga ega boʻlmaganlari mavjud boʻladi.  

4.Transgenozning yakuniy qismi oʻzida donorning muayyan geniga ega bolgan 

vektorning rekombinant (duragay) DNKsini retsipient organizmga kiritish va 

uning DNKsiga koʻchirilayotgan genni ulash va uning oʻz funksiyasini normal 

bajarishini ta’min etishdan iborat. Buning uchun: a) duragay DNKga ega bolgan 

vektor - plazmidalar retsipient bakteriyalari tanasiga kiritiladi; b) retsipient 

bakteriyalar tanlab, ajratish muhiti sharoitida oʻstiriladi. Selektiv muhit retsipient 

bakteriyalaming oʻsishi uchun maxsus tayyorlangan oziqa modda bolib, unga 

ushbu bakteriya shtammi chidamsiz boʻlgan antibiotik yoki pestitsid qoʻshiladi. 

Eslatib oʻtamiz, donor bakteriya ushbu antibiotik yoki pestisidlarga chidamlilik 

geniga ega;  

d) selektiv muhit sharoitida genomiga retsipientning chidamlilik geni donorning 

DNKsiga ulangan boʻlsa, u bakteriyalar nobud boʻlmaydilar, yashab koʻpayishlari  

mumkin. Demak, uning genomiga vektor - plazmidaning haqiqiy rekombinant 

DNKdagi retsipientning muayyan antibiotik yoki pestitsidga chidamlilik geni 

oʻtgan. Qolganbakteriyalar, jumladan, donorning bayon etilgan geni yoʻq DNK 

qismlari bilan olingan duragay DNK oʻtgan bakteriyalarning hammasi nobud bolib 

ketadi;  

e) nobud boʻlmay yashab qolgan bakteriyalarni koʻpaytirish jarayonida 

rekombinant DNK molekulasi va undagi transgenoz qilingan gen koʻpaytiriladi, 

chunki ularda replikatsiya namoyon boʻladi. Shunday yoʻl bilan bu molekulalar 

klonlashtiriladi koʻpaytiriladi. 

Xulosa: Xulosa qilib aytganda aholi sonining oʻsishiga mos ravishda ekin 

etishtirish kengayib borar ekan, koʻplab fermerlar genetik jihatdan oʻzgartirilgan 

ekin oʻsimliklariga tayanishni boshladilar. Ba'zi genetik jihatdan oʻzgartirilgan 

ekinlar oʻsimlik kasalliklari yoki zararkunandalariga qarshilik koʻrsatadigan 

genlarni oʻz ichiga oladi. Transgen oʻsimliklarni yaratish orqali kasalliklarga 

chidamlilik, mahsuldorlikni oshirish, oziq-ovqat sifati yaxshilanadi. 

